
						З пляцоўкі Вікікрыніцы

					

					


					
					
					Гэта старонка была вычытаная
— 127 —
Будзеш паняй ты жыць: смачна есьць, доўга спаць,

Шапкі будзе зьнімаць прад табою народ,

А я буду цярпець і свой дзень праклінаць,

Праклінаць і цябе, і твой гэты паглёд.


Дык ідзі, не глядзі! Я баюся цябе;

Не мая ты цяпер, і ня будзеш маей.

Дык ідзі, бо загубіш мяне і сябе,

Бо кіпіць мая кроў, сэрца рвецца з грудзей!








1906 г.

У ЗЯЛЁНЫМ САДОЧКУ.




Ой. ня раз удваёчку

Пад шырокай вярбой,

У зялёным садочку,

Мы сядзелі з табой.


Друг на дружку глядзелі

Па днях цэлых, даўгіх,

Салаўі песьні пелі,

А мы слухалі іх.


Вецер шумны у поле

Песьні гэтыя нёс,

Нёс у поле, дзе воля,

Дзе няма гора, сьлёз.


І з табой мы кляліся

Дружку друг век любіць,

Хоцьбы людзі ўзяліся

Нашу любасьць згубіць.


Ой, так думкі снавалі

Залацістыя мы,

Покуль нам не сагналі

Беды гэтыя сны.

